
Макалада кесиптик компетенттүүлүк, ЖОЖдун бүтү-

рүүчүсүнүн кесиптик компетенттүүлүк модели деген эмне 

экени, ЖОЖдордо адистерди даярдап чыгаруунун квалифика-

циялык моделинин жана ЖОЖдун бүтүрүүчүсүнүн кесиптик 

компетенттүүлүгүнүн моделинин негизги элементтеринин ор-

тосундагы ажырымдар, квалификациялык моделден компе-

тенттүүлүк моделдин артыкчылыктуу жактары эмнеде 

экени, адистерди даярдоонун максаты жана натыйжасы, бо-

лочок филолог-адистин кесиптик компетенттүүлүк модели-

нин негизинде студенттердин жазгыч акындардын чыгарма-

чылыктарын окуп үйрѳнүүдѳгү кесиптик компетенттүүлүк-

тѳрүн калыптандыруу маселелери каралды. Мында ошондой 

эле болочок адабият мугалиминин кесиптик компетенттүүлүк 

моделинин мазмундук, процессуалдык жана натыйжалуулук 

блоктору тууралуу материалдар да камтылды. Макаланын 

материалдары кесиптик компетенттүүлүк моделинин неги-

зинде студенттердин жазгыч акындардын чыгармачылык-

тарын окуп үйрѳнүү процессиндеги кесиптик компетенттүү-

лүктѳрүн калыптандыруу маселелерин чечмелѳѳгѳ ѳз салымын 

кошот го деген ишенимдебиз. Макала мындагы окуу мате-

риалдарын ЖОЖдордун филологиялык факультеттеринин 

окутуучулары, магистранттары, студенттери жана мектеп 

мугалимдери сабак процессинде колдонууларына арналып 

жазылды. 

Негизги сѳздѳр: кесиптик компетенттүүлүк, бүтү-

рүүчүнүн компетенттүүлүк модели, баштапкы компетент-

түүлүк, квалификациялык модель, ишмердүүлүк мотивдери, 

баалоо жѳндѳмдүүлүгү, окуу процесси. 

В статье рассмотрены вопросы понятии о профес-

сиональной компетентности, о модели профессиональной ком-

петентности выпускника вуза, различия между основными 

элементами квалификационной модели подготовки специа-

листов в вузах и модели профессиональной компетентности 

выпускника вуза, преимущественные стороны компетент-

ностной модели от квалификационного моделя, о цели и 

результата подготовки специалистов, формирование про-

фессиональной компетентности студентов при изучении 

произведений поэтов письменников на основе модели профес-

сиональной компетентности будущего специалиста-фило-

лога. Здесь также приведены материалы о содержательных, 

процессуальных и результативных блоках профессиональной 

компетентностной модели будущего учителя литературы. 

Мы уверены, что материалы статьи вносят свой вклад в ре-

шении вопросов формирование профессиональной компетент-

ности студентов при изучении произведений поэтов письмен-

ников на основе модели профессиональной компетентности 

будущего специалиста-филолога. Статья написана для прак-

тического применения этих учебных материалов в учебном 

процессе преподавателями, магистрантами и студентами 

филологических факультетов вузов и учителями школ. 

Ключевые слова: профессиональная компетентность, 

компетентностная модель выпускника, первоначальная ком-

петентность, квалификационная модель, мотивы деятель-

ности, способность оценивания, учебный процесс. 

The article considers the issues of the concept of professional 

competence, the model of professional competence of a university 

graduate, the differences between the main elements of the qualifi-

cation model of training specialists in universities and the model of 

professional competence of a university graduate, the advantages of 

the competence model from the qualification model, the purpose and 

result of training specialists, the formation of professional compe-

tence of students when studying the works of poets of writers based 

on the model of professional competence of a future specialist-

philologist. It also contains materials on the content, procedural 

and effective blocks of the professional competence model of the fu-

ture literature teacher. We are sure that the materials of the article 

contribute to solving the issues of formation of professional com-

petence of students when studying the works of poets of writers on 

the basis of the model of professional competence of a future spe-

cialist-philologist. The article is written for the practical application 

of these educational materials in the educational process by tea-

chers, undergraduates and students of philological faculties of uni-

versities and school teachers. 

Key words: professional competence, competence model of 

the graduate, initial competence, qualification model, motives of 

activity, assessment ability, educational process. 

ЖОЖдогу окутуу процессинде жалпы жана ке-

сиптик компетенттүүлүктѳрдүн ѳз ара биргелешип 

аракеттенүүсүн камсыз кылуу үчүн бүтүрүүчү адис-

тин кесиптик компетенттүүлүк моделин иштеп чы-

гып, анын негизинде студенттердин жазгыч акындар-

дын чыгармачылыктарын окутуу процессиндеги ке-

сиптик компетенттүүлүктѳрүн түзүп калыптандыруу 

зарыл болуп турат. Ушунда: эмне себептен адистин 

эмес, бүтүрүүчүнүн модели тууралуу айтып жатабыз? 

– деген сыяктуу суроолор туулбай койбойт. Адис – 

бул кесиптик ишмердүүлүктүн белгилүү бир чѳйрѳ-

сүнүн ѳкүлү, ал билим берүүнүн реалдуу тармагында 

иш алып баруу тажрыйбасына ээ, ал эми бүтүрүүчү 

белгилүү бир убакыт аралыгында кесиптик билим 

алган инсан. Андан да ЖОЖдогу окуусун жаңыдан 

гана аяктаган бүтүрүүчүнүн билимдеринин, билгич-

тиктеринин жана кѳндүмдѳрүнүн деңгээлин, буларды 

окутуу практикасында ишке ашыруу тажрыйбасын 

кесиптик чѳйрѳдѳ эч болбоду дегенде 1 жыл иштеген 

мугалим-адистин компетенттүүлүк деңгээли менен 

тең катар салыштырып, бирдей даражада караганда 

болбойт. Бүтүрүүчүнүн компетенттүүлүгү – бул 

жумуш берүүчү, бүтүрүүчүнүн ѳзү жана жалпы эле 

коом андан күткѳн базалык, баштапкы компетент-

түүлүк. Ошондой эле компетенттүүлүк бүтүрүүчүнүн 

– эртеңки мектеп мугалиминин «окута турган 

предметине, ѳзүнүн окутуучулук ишмердүүлүгүнѳ 

карата жекече мамилесин камтуучу тийиштүү ком-

петенцияларга ээ болушун кѳңүлгѳ алат» [8, 35-б.]. 

ЖОЖдун бүтүрүүчүсүнүн кесиптик компе-

тенттүүлүк моделинин баян-далышына ѳтүүдѳн мур-

да дегеле модель, бүтүрүүчүнүн компетенттүүлүк 

модели деген эмне экенин, адистерди даярдап чыга-

руунун квалификациялык моделинин негизги эле-

менттери менен бүтүрүүчүнүн кесиптик компетент-

түүлүгүнүн моделинин ортосундагы ажырымдарды, 

кийинки моделдин артыкчылыктуу жагын аныктап 

алуу зарыл болуп турат. 

Дегинкиси, «модель как описание сущности 

конкретной концепции, процесса, явления позволяет 

определить компетентностную модель образования 

как совокупность компетентностей, которыми дол-

жен обладать студент» [6, 15-16-бб.]. Азыркы заман-

бап изилдѳѳчүлѳрдүн пикиринче, «компетентностная 

модель выпускника вуза представляет собой описа-

ние того, каким набором компетенций должен обла-

дать выпускник вуза, к выполнению каких профес-

сиональных функций он должен быть подготовлен и 

какова должна быть степень его подготовленности» 

[3, 56-б.]. 

Компетенттүүлүк моделинин маани-маңыздык 

мүнѳздѳмѳсү автордук жамаат: Я.И.Кузьминов, 

Д.В.Пузанков, И.Б.Федоров, В.Д.Шадриковдор тара-

бынан биргеликте жазылган «Жогорку кесиптик би-

лим берүүнүн Мамлекеттик билим берүүчүлүк стан-

дарттары» аттуу эмгекте тѳмѳндѳгүдѳй деп берилген: 

«В отличие от характерной для действующих ГОС 

квалификационной модели компетентностная модель 

специалиста, ориентированного на сферу профессио-

нальной деятельности, менее жестко привязана к кон-

кретному объекту и предмету труда. Это обеспечи-

вает мобильность выпускников в изменяющихся ус-

ловиях рынка труда» [7, 12-б.]. Демек, моделдин ком-

петенттүүлүгү – бул «модель будущей эффективной 

работы, социального взаимодействия и адаптируе-

мости ко многим контекстам» [1, 14-б.]. Дагы такта-

сак, бүтүрүүчүнүн компетенттүүлүк модели – бул 

«совокупность социально-личностных, общепрофес-

сиональных и специальных компетенций, позволяю-

щих выпускнику эффективно решать профессиональ-

ные задачи» [4, 4-б.]. 

«ЖОЖдун бүтүрүүчүсүнүн компетенттүүлүк 

моделине коюлуучу талаптар тѳмѳндѳгүдѳй: 

 билим деңгээлине ылайык келүүсү керек; 

 компетенциялар билим берүү процессинин бар-

дык субъекттерине түшүнүктүү, негизделген жана 

жеткиликтүү; 

 билим берүүнүн эмгек рыногунун, коомдун жана 

инсандын суроо-талаптарына жооп берүүчү на-

тыйжалары үлгү түрүндѳ системалуу чагылды-

рылган; 

 кесиптик ишмердүүлүктүн негизги түрлѳрүн жана 

милдеттерин аткарууга карата даярдыктын белги-

лери катары билим берүүнүн натыйжаларын түзүп 

калыптандырууга багытталган; 

 компетенциялар текшериле (ѳлчѳнѳ, баалана) тур-

ган болушу керек; 

 индикаторлордун жана критерийлердин так жана 

кыска баяндалышы орун алып, индикаторлор жана 

критерийлер студенттердин реалдуу жүрүм-ту-

румдарына негизденүүлѳрү зарыл; 

 компетенциялардын тандалып алыныштарынын 

(курамынын) жана профилдеринин (мазмунунун) 

негизделгендигин чагылдырып турганы ылайык» 

[9, 9-б.]. 

Бүтүрүүчүнүн кесиптик компетенттүүлүк моде-

ли жалпы орто билим берүүчү мектептеги окуу про-

цессин уюштуруунун башкы багып берип туруучусу 

болушу керек. ЖОЖдун бүтүрүүчүсүнүн кесиптик 

компетенттүүлүк модели дегенде, биз жогорку окуу 

жайдын кесиптик билим берүү системасынын окутуп-

үйрѳтүү ишмердүүлүгүнүн натыйжасында алынган 

билимдердин, билгичтиктердин жана кѳндүмдѳрдүн 

илимий жактан негизделип, деталдуу баяндалышын 

жана бир бүтүнгѳ анын инсандык жана кесипкѳйлүк 

сапаттарынын, жѳндѳмдүүлүктѳрүнүн бир жерге топ-

толуп бириктирилүүсүн түшүнгѳнүбүз ылайык. 

Заманбап жогорку кесиптик билим берүүдѳ ком-

петенттүүлүккѳ негиз-денген моделди жакындан тар-

тып гана колдонууга алып башташты. Тийиштүү ква-

лификациянын жѳн гана орун алышы эмес, адистин 

компетенттүүлүк-тѳрүнүн түзүлүп калыптанышы жу-

муш берүүчүлѳрдүн башкы талабы болуп калды. Ан-

дыктан бүгүнкү күндѳ жогорку кесиптик билим бе-

рүүнүн максаты жаштарды ар кыл түрдүү кесиптик 

жана турмуштук кырдаалдарды ийгиликтүү чечүүнү, 

жамаат ичинде демилгелүү иш алып барууну, жооп-

керчиликти ѳзүнѳ ала билүүнү үйрѳтүү зарылдыгын-

да турат. 

Жогорку окуу жайынын бүтүрүүчүсүнүн ке-

сиптик компетенттүүлүк модели – бул окуу жай-

ынын жогорку кесиптик билим берүү системасында 

адистерди даярдап чыгаруунун натыйжасынын жана 

процессинин анын компетенттүүлүгүндѳ жалпыла-

нып берилген илимий негизи, ал бүтүрүүчүнүн 

социалдык жана кесипкѳйлүк чѳйрѳлѳрдѳгү ар кыл 

түрдүү проблемаларды чечүүгѳ карата бүтүрүүчүнүн 

даярдыгын жана жѳндѳмдүүлүгүн, ошондой эле анын 

ѳзүн ѳзү андан ары ѳнүктүрүп ѳстүрүүгѳ мүмкүнчү-

лүгүн камсыз кылат. Ушул айтылганга ылайык, бүтү-

рүүчүнүн айкын бир ишмердүүлүк багыты боюнча 

кесиптик компетенттүүлүк моделин натыйжалуулук 

негиз катары долбоорлоо жеке эле жогорку кесиптик 

билим берүүдѳгү компетенттүүлүк мамиленин жүзѳ-

гѳ ашырылуусун эмес, ошондой эле окуу процессин 

модернизациялоонун, анын сапатын жана жалпы эле 

жогорку кесиптик билим берүүнүн сапатын жого-

рулатуунун негизги шарттарынын бири болуп отурат. 

ЖОЖдун бүтүрүүчүсүнүн кесиптик компетент-

түүлүк моделинин негизин кесиптик компетенттүү-

лүктѳр түзѳт. 

Бүтүрүүчүнүн кесиптик компетенттүүлүк-

тѳрү жогорку кесиптик билим берүү тармагындагы 

атайын (спецификалык) атрибуттарга таянат жана ай-

кын бир кесипкѳйлүк кырдаалда бүтүрүүчүнүн мак-

сатка багытталган ишмердүүлүккѳ даяр экенин жана 

ар кандай кесипкѳйлүк проблемаларды чечүүнүн 

усулдарын, формаларын жана ыкмаларын табууга, 

ошондой эле ѳзүнүн ишмердүүлүгүнүн натыйжала-

рын баалоого жѳндѳмдүүлүгүн күбѳлѳп турат. Бүтү-

рүүчүнүн кесиптик компетенттүүлүгү билимдерди, 

билгичтиктерди жана кѳндүмдѳрдү, ошондой эле ке-

сиптик милдеттерди ѳз алдынчалуу же чогуу иште-

гендер менен бирдикте ийкемдүү чечмелѳѳгѳ ѳбѳлгѳ 

болот. Сѳзсүз, мында кеп кесиптик компетенттүүлүк-

түн теориялык жана практикалык курамдык бѳлүк-

тѳрү тууралуу жүрүүдѳ, себеби мында компетенттүү-

лүк ишмер-дүүлүктѳ гана ѳнүгѳт жана иш жүзүндѳ 

анын натыйжасы болуп эсептелинет. Ушунда ЖОЖ-

дун бүтүрүүчүсүнүн кесиптик компетенттүүлүгү 

ошондой эле анын баалуулук багытталыштары, иш-

мердүүлүк мотивдери, анын жалпы маданияты, ѳзүн 

курчап турган дүйнѳнү жана андагы ѳзүнүн ордун тү-

шүнүүсү, тегерегиндегилер менен ѳз ара мамилелер-

дин стили, ѳздүк чыгармачылык мүмкүнчүлүктѳрүн 

ѳнүктүрүүгѳ карата жѳндѳмдүүлүгү аркылуу аныкта-

лат. Бул айтылгандар кесиптик компетенттүүлүктүн 

кош маанилик мүнѳзүн, анын жалпы алгандагы ком-

петенттүүлүк менен ѳз ара байланыштуулугун жана 

бири-бирине карай шартталгандыгын кѳрсѳтүп турат. 

Эми ЖОЖдордо адистерди даярдап чыгаруунун 

квалификациялык моделинин менен ЖОЖдун бүтү-

рүүчүсүнүн кесиптик компетенттүүлүгүнүн модели-

нин негизги элементтеринин ортосундагы ажырым-

дарды, квалификациялык моделден компетенттүүлүк 

моделдин артыкчылыктуу жактары эмнеде экенин 

карайлы. Бул аталган моделдердин башкы элементи 

болуп адистерди даярдоонун максаты жана натый-

жасы эсептелинет. Адистерди даярдап чыгаруунун 

квалификациялык моделинин кѳрсѳткѳнүнѳ ылайык, 

мында билим берүүчүлүк процесстин натыйжасы 

даярдалган адистин ѳзү делинет, ал билимдердин, 

билгичтиктердин жана кѳндүмдѳрдүн белгилүү бир 

топтомуна ээлик кылып, кесиптик ишмердүүлүктү 

жүргүзүүгѳ даяр делип таанылат, бул тийиштүү дип-

лом менен күбѳлѳндүрүлѳт. Кесиптик компетент-

түүлүк моделинде билим берүүнүн натыйжасы болуп 

алынган билимдер жана кѳндүмдѳр гана эмес, ошон-

дой эле жѳндѳмдүүлүктѳрдүн ѳнүктүрүлүшү, кара-

лып жаткан адабий туундунун, мисалы, жазгыч акын 

Тоголок Молдонун «Насыят» поэмасынын же Молдо 

Кылычтын «Зилзала» казалынын үстүндѳ чыгарма-

чылык ой жүгүртүү мүмкүнчүлүгү, билим берүүнүн 

жана маданияттын жалпы деңгээли саналат, бул адис-

ке турмуштук жана кесиптик кырдаалдарды жана 

милдеттерди кыйла натыйжалуу чечмелѳѳгѳ мүмкүн-

чүлүк берет. 

Ошондой эле моделдердин эң бир маанилүү эле-

менти болуп билим берүү программасынын мазмуну 

эсептелинет. Квалификациялык моделде билим берүү 

программасынын мазмуну нормативдик окуу пред-

меттеринен (мамлекет тарабынан аныкталып-тактал-

ган), ЖОЖдор ѳздѳрү тандаган окуу предметтеринен 

түзүлүп калыптанат, булар аймактык эмгек рыно-

гунун жана студенттер тандаган окуу предметтери-

нин муктаждыктарын чагылдырышат. Мында окуу 

предметтери ич ара айкын, так квалификациялык 

мүнѳздѳмѳлѳр менен байланышпаган, андыктан кай-

сы окуу предмети бул же тигил квалификациялык мү-

нѳздѳмѳнүн түзүлүп калыптануусун камсыздай тур-

ганы так, айкын эмес. Квалификациялык модель 

билим берүүчүлүк кесиптик программанын эмгекте-

нүү объектиси менен ѳз ара байланышын гана кѳрсѳ-

тѳт. 

Бүтүрүүчүнүн кесиптик компетенттүүлүк мо-

дели билим берүүчүлүк программанын блоктук-мо-

дулдук негизде курулуусун кѳңүлгѳ алат, анын кура-

мына жалпы билим берүүчүлүк блок, кесиптик 

даярдоо блогу жана кошумча блок (факультативдик) 

камтылат. Жалпы билим берүүчүлүк блоктун окуу 

предметтеринин модулдары бүтүрүүчүнүн жалпы 

илимий, гуманитардык, жалпы маданий, социалдык-

инсандык, коммуникативдик, системалык, уюшту-

руучулук-башкаруучулук жана экономикалык компе-

тенттүүлүктѳрүн түзүп калыптандырууга багыттал-

ган. Кесиптик даярдоо блогу адистин базалык жана 

атайын кесиптик-профилдик компетенттүүлүктѳрү-

нүн түзүлүп калыптандырылуусун камсыз кылат. Ке-

сиптик компетенттүүлүк моделинин кошумча (фа-

культативдик) бѳлүгү студенттердин жекече билим 

алууга болгон кызыкчылыктарын канааттандырууга 

багытталган. Так мына ушундай мамиледен улам бү-

түрүүчүнүн ар бир кесиптик кесиптик компетенттүү-

лүгү тийиштүү модулдарга бириктирилген окуу 

предметтеринин белгилүү бир топтому менен камсыз 

кылынат. 

Сѳзсүз түрдѳ кесиптик компетенттүүлүк моде-

лин практикада ишке ашыруу окуу процессинин 

уюштурулуусунун, окуу процессинин субъект-тери-

нин позицияларынын жана ролдорунун, студенттер-

дин жана окутуучу-лардын субъект-субъекттик бир-

гелешип аракеттенишүүлѳрүнүн камсыз кылыны-

шынын, билим алууда студенттердин жигерлештири-

лүүсүнүн олуттуу түрдѳ кайрадан курулуусуна мук-

таж. Ушунда окутуучунун ролу студенттин так анык-

талган максаттарга жетишүүсүнѳ, кесиптик компе-

тенттүүлүктѳрүнүн түзүлүп калыптануусуна түрткү, 

кѳмѳкчү болгонунда жатат. 

Квалификациялык моделде студент кесиптик 

даярдоо системасына карай объект катары кабылда-

нат. Мындагы субъект-субъекттик ѳз ара биргелешип 

аракеттенүүдѳ окутуучу окуу процессинин субъек-

тиси, ал эми студент, биздин мисалыбызда, болочок 

адабият мугалими пассивдүү объект болуп эсепте-

линет, анын ѳнүгүүсү окутуп-үйрѳтүү процессинин 

ийгиликтүү иштѳѳсүнүн милдеттерине баш ийдирил-

ген. Студенттердин билим берүү-алуу процессиндеги 

ѳз алдынчалуулугу минимумга дейре түшүрүлгѳн. 

Андан да азыркы заманбап ЖОЖдордо окуу 

процесси басымдуу адистердин даярдап чыгаруунун 

квалификациялык моделине таянганы себептүү, 

билим берүү-алуунун кесиптик компетенттүүлүк мо-

делине ѳтүү инсанды ар тараптуу ѳнүктүрүүгѳ жана 

ѳзүн-ѳзү ѳнүктүрүүгѳ багытталган окутуунун жигер-

дүү формаларынын жана усулдарынын, заманбап 

билим берүүчүлүк технологиялардын колдонулуу-

суна муктаж. 

Болочок адистерди даярдап чыгарууда кесиптик 

компетенттүүлүк моделдерин колдонуунун татаал ма-

селеси болуп компетенттүүлүктѳрдү түзүп калыптан-

дыруунун деңгээлин текшерип кѳзѳмѳлдѳѳ жана 

баалоо калууда. Компетенттүүлүк инсандын – боло-

чок мектеп мугалиминин татаал сапаты болуп эсеп-

телинет, аны ѳтүмдѳр жана сынактар маалында түз-

дѳн-түз диагноздоого түк мүмкүн эмес. Андан да 

«компетенттүүлүк илимий проблема катары ага кара-

та кызыгуу улам артылып баратканына карабай, ушу 

азыркы учурда да так жана бир маанилүү аныкта-

лышка ээ эмес» [5, 8-б.]. Ушунда кошумча аспаптар-

дын болушу зарыл, алар бүтүрүүчүнүн кесиптик иш-

мердүүлүктүн бул же тигил түрлѳрүн жүзѳгѳ ашыруу-

га карата даярдыгы деңгээлин, белгилүү бир турмуш-

тук кырдаалдарды чечүү мүмкүнчүлүктѳрүн анык-

тоого кѳмѳкчү болушат. Иш жүзүндѳ мында кеп оку-

туучу, бүтүрүүчүнүн ѳзү жана кесиптик ишмердүү-

лүктүн тандалып алынган чѳйрѳсүнүн ѳкүлдѳрү тара-

бынан андагы кесиптик компетенттүүлүктү комп-

лекстүү баалоонун түзүлүп калыптандырылуусу туу-

ралуу жүрүүдѳ. Бул бүтүрүүчүлѳрдүн кесиптик жана 

социалдык жактан даярдыгын тышкы баалоонун кир-

гизилиши зарылдыгына алып келет. 

Мектеп мугалимин ЖОЖдук даярдап чыгаруу-

нун талаптарын анын кесиптик компетенттүүлүгүн 

түзүп калыптандыруу процессинде аныктоодо бул 

милдетти чечмелѳѳнүн артыкчылыктуу багыттары 

катары болочок мугалимдин инсандыгына карата 

коюлуучу талаптар жана ал талаптарды ишке ашыруу 

боюнча билим берүүчүлүк технологиялардын ирге-

лип алынуусу каралышы зарыл. Ушунда болочок мек-

теп мугалиминин кесиптик компетенттүүлүгүн ка-

лыптандыруу моделинин ЖОЖдун билим берүүчү-

лүк процессиндеги иштелмеси жогорку компетенттүү 

педагогдорду даярдап чыгарууда жогорку натыйжа-

ларга жетишүүнүн эң бир маанилүү факторлорунун 

бири катары аракетте болот. Тѳмѳндѳ ЖОЖдун бүтү-

рүүчүсүнүн – болочок адабият мугалиминин кесип-

тик компетенттүүлүгүн түзүп калыптандыруу моде-

линин үлгүсүн келтирүү аракетинде бололу. Ал үч 

блоктон турат: мазмундук же уюштуруучулук-даяр-

дыктык, процессуалдык же аткаруучулук жана на-

тыйжалуулук. 

I блок – мазмундук (уюштуруучулук-даярдык-

тык) тѳмѳндѳгүлѳрдү ѳзүнѳ камтыйт: 

 кесиптик ишмердүүлүктү деңгээлдерине (жалпы 

кесиптик, кесиптик, атайын) ылайык компетент-

түү аткаруу үчүн зарыл билимдердин, билгичтик-

тердин жана кѳндүмдѳрдүн ички мазмунуна кара-

та талаптарды; 

 кесиптик компетенциялардын түзүмүнүн, курамы-

нын жана сапат-тарынын аныкталышын; 

 окуу пландарын, программаларды түзүүнү; 

 кесиптик компетенцияларды түзүп калыптанды-

руу технологияларынын аныкталышын; 

 билим берүүчүлүк процесстин мониторингинин 

жана бүтүрүүчүлѳрдүн түзүлгѳндүгүнүн иштел-

мелерин. 

II блок – процессуалдык (аткаруучулук). Бул 

блок бүтүрүүчүнүн – болочок адабият мугалиминин 

кесиптик компетенцияларын түзүп калып-тандыруу 

боюнча педагогикалык ишмердүүлүктү жүзѳгѳ ашы-

рууга, принциптерди, педагогикалык шарттарды 

ишке ашырууга, окутуудагы педагогикалык мамиле-

лерди, алдыга коюлган максаттардын аткарылышын 

камсыз кылуучу тышкы жана ички факторлордун кол-

донулушуна багытталган. Мында иштиктүү түзүмдү 

(практикалык сабактарга делинген сааттардын саны 

кыйла кѳбѳйѳт) колдон чыгаруу жана бүтүрүүчүнүн 

кесиптик компетенттүүлүгүнүн курамдык бѳлүктѳ-

рүнүн түзүлүп калынтангандыгын текшерүүнүн усул-

дарын жана формаларын камсыз кылуу зарыл. 

III блок – натыйжалуулук. Мында бүтүрүү-

чүнүн кесиптик компе-тенттүүлүгүн түзүп калыптан-

дыруу динамикасынын мониторингинин жүргүзү-

лүүсү камтылат. Бул үчүн кесиптик компетенция-

лардын бардык түрлѳрү боюнча критерийлер (ишмер-

дүүлүктүк-практикалык, мотивациялык-баалуулук-

тук, когнитивдик), кесиптик ишмердүүлүктүн жал-

пыланган түзүмүнѳ ээлик кылуунун кѳрсѳткүчтѳрү 

аныкталган жана бүтүрүүчүлѳрдүн – болочок мектеп 

мугалимдеринин кесиптик компетенцияларынын тү-

зүлүп калыптангандыгынын деңгээлдери (баштапкы, 

элементардык, алдыңкы, жогорулук, кесипкѳйлүк) 

аныкталып берилген. 

1. Баштапкы деңгээл. Кесиптик милдеттердин 

ишке ашырылуусуна байланыштуу иш-аракеттер туу-

ралуу билимдердин орун албаганы: аткарылып 

жаткан иш-аракеттердин аңдап-туюнулбаганы, иш-

мердүүлүктүн шаблондук мүнѳзү, каражаттардын 

жупунулугу, анализ жүргүзѳ албагандыгы, перспек-

тиваларды аныктоого жарамсыздыгы, жаңычыл чы-

гармачыл (инновациялык) идеялардын жоктугу, че-

чимдерди кабыл алууга жѳндѳмсүздүк, мотивдеш-

тирүүнүн тѳмѳндүгү, жарандык-кесипкѳйлүк дүйнѳгѳ 

кѳз караштын, ѳздүк жоопкерчиликтин калыптанба-

гандыгы, алака-катышты жѳндѳй албаганы менен 

мүнѳздѳлѳт. 

2. Элементардык деңгээл. Кесиптик милдеттер-

дин ишке ашырылуусуна байланыштуу иш-аракеттер 

тууралуу аңдап туюнулбаган билимдердин орун 

алуусу менен мүнѳздѳлѳт. Мында аткарылуудагы иш-

аракеттер бир аз аңдап туюнулган, ишмердүүлүк жа-

рым-жартылай шаблондук мүнѳздү алып жүрѳт, иш-

аракеттердин максатка багытталгандыгы туруктуу 

эмес. Талдоонун жүргүзүлүшү үстүрт, перспектива-

ларды кѳрѳ билүү алсыз, чечимдер ачык жарыяланган 

проблемалар боюнча чыгарылат, жаңы кырдаалда 

усулдардын жана каражаттардын эң эле аз топтому 

колдонулат. Жарандык-кесипкѳйлүк дүйнѳгѳ болгон 

кѳз караш жана ѳздүк жоопкерчилик жаңы гана орун 

алып баштагандай. Мотивдештирүү туруктуу эмес. 

3. Алдыңкы деңгээл. Иш-аракеттердин аң-сезим-

дүүлүк менен аткарылгандыгы, алардын аткарылышы 

психологиялык жана чыгармачылык мүмкүнчүлүктѳр 

эске алынган сарамжалдуулугу менен мүнѳздѳлѳт. 

Иш-аракеттер максатка багытталган жана натыйжа-

луу. Студенттер – болочок адабият мугалимдери ѳз-

дѳрүнүн сабак маалында кѳркѳм чыгармаларды, ми-

салы, жазгыч акын Алдаш Молдонун «Абак депте-

риндеги» ырлардын талданышын анализдѳѳдѳн 

ѳткѳрүп башташат, окуу-тарбиялык процессте натый-

жалуу кесипкѳйлүк иш-аракеттердин кѳндүмдѳрүнѳ 

ээ болуунун оң мо-тивдешүүсү келип чыгат. Ѳтүлүп 

жаткан чыгармага, адабий процесске карата кѳз ка-

раш-түшүнүгү, билим алууга болгон жоопкерчилигин 

туюнуу орточо түзүлүп калыптануу деңгээлинде. 

Мотивдешүү кѳбүрѳѳк туруктуу. 

4. Жогорулук деңгээл. Ѳзүнүн ишмердүүлүгүн 

ѳркүндѳтүүгѳ, таж-рыйбаны, вариативдүүлүктү жана 

иш-аракеттердин максатка багытталгандыгын, алар-

дын чыгармачылык менен аткарылышын жалпылоого 

карата туруктуу мотивдешүүнүн орун алуусу менен 

мүнѳздѳлѳт. Студенттер – болочок адабият мугалим-

дери кесиптик ишмердүүлүктүн предметтик-мазмун-

дук, психологиялык, социалдык, жетектѳѳчүлүк ас-

пектилерин кѳңүлгѳ алуу менен кесипкѳйлүк милдет-

тердин ишке ашырылышын аңдап туюнгандыкта дол-

боорлоого жетишишет. Бул деңгээлде бүтүрүүчү ке-

сипкѳйлүк таасир этүүнүн жүрүшүн жана натый-

жасын, долбоордун коомдук маанилүүлүгүн, анын 

жыйынтыктарын прогноздоого, актай калтырылган 

жана кѳңүлгѳ алынбаган жагдайларды адекваттуу 

жана ѳз алдынчалуу оңдоп-түзѳѳгѳ жѳндѳмдүү, аңдап 

туюнуу менен ѳздѳрүн ѳнүктүрүп ѳркүндѳтүүгѳ ум-

тулушат, кесиптик милдеттерди аткаруу үчүн кесип-

тик компетенциялардын бардык курамдык бѳлүктѳ-

рүнүн жана практикалык ишмердүүлүктѳ аларды иш-

ке ашыруу ыкмаларынын маанилүүлүгүн аңдап тую-

нушат, кесиптик компетенттүүлүктүн бардык курам-

дык бѳлүктѳрү дээрлик түзүлгѳн. Айлана-чѳйрѳгѳ ка-

рата жарандык-кесипкѳйлүк кѳз караш басымдуу 

түзүлүп калыптанган. Жоопкерчиликти сезүү деңгээ-

ли жогору. Кесипкѳйлүк мотивдешүүсү туруктуу. 

5. Кесипкѳйлүк деңгээл. Окутуп-үйрѳтүү про-

цессин заманбап технологияларга ылайык уюшту-

рууга мүмкүндүк берүүчү, окутуу усул-ыкмаларын, 

каражаттарын колдонуунун эң бир натыйжалуу ком-

бинацияланган формаларын тандап алууну жүзѳгѳ 

ашыруу билгичтиги, ошондой эле айлана-чѳйрѳгѳ ка-

рата түзүлүп калыптанган жарандык-кесипкѳйлүк кѳз 

карашы жана кесипкѳй ой жүгүртүүсү, ѳнүккѳн ѳздүк 

жоопкерчилиги, максаттын коюлушунун жана алдын 

алып божомолдоонун негизинде ар кандай алака-ка-

тыштарды аныктоо жана жѳнгѳ салуу билгичтиги, ке-

сиптик компетенциянын бардык курамдык бѳлүктѳ-

рүнүн түзүлүп калыптангандыгы, кеңейтилгендиги 

менен мүнѳздѳлѳт. 

Бул жогорку кесиптик билим берүүнүн мазму-

нун түзүп калыптандыруунун теориялык модели 

бүтүрүүчүгѳ – болочок адабият мугалимине жазгыч 

акындардын чыгармачылыгын окутуп-үйрѳтүү про-

цессинде алардын кесиптик компетенттүүлүктѳрүн 

калыптандыруунун негизги багыттарын тѳмѳндѳгү-

дѳй кылып модулдук-компетенттүүлүк негизде анык-

тап алууга мүмкүнчүлүк берди: 

 окутуп-үйрѳтүү процесси бүтүрүүчү студенттер-

дин айкын, так практикалык ишмердүүлүгүн кѳ-

ңүлгѳ алат; 

 ишмердүүлүк бүтүрүүчү студенттердеги бар таж-

рыйбаны кѳңүлгѳ алат жана мотивдештирүүгѳ 

ылайык келет; 

 ишмердүүлүк студенттер тарабынан мүмкүнчү-

лүктѳрүнѳ ылайык пландаштырылат, аткарылат, 

оңдоп түзѳтүлѳт жана бааланат; 

 ишмердүүлүк анык болууну максималдуу кеңири 

кабылдоого ѳбѳлгѳ болот жана окутуу-үйрѳтүү 

процессин бүтүндүктѳ кабылдоого кѳмѳктѳшѳт, 

билим алуу-берүү ишмердүүлүгү жандуу баарла-

шуу жана тыгыз кызматташуу менен коштолот; 

 ишмердүүлүктүн натыйжалары студент-бүтүрүү-

чүлѳрдүн тажрый-басына интеграцияланат жана 

алардын кесиптик колдонулуу мүмкүнчүлүктѳрү 

менен дал келтирилет. 

Башкысы, бул окутуу моделинин негизги эле-

менттеринин практикада колдонулушу ЖОЖдун 

бүтүрүүчүсүнүн кесиптик компетенттүүлүктѳрүн 

жазгыч акындардын чыгармачылыктарын окутуп үй-

рѳтүү маалдарында түзүп калыптандыруу процессине 

тийиштүү ѳз салымын кошот. 

